
Аннотация. Мақолада кўп қаватли жамоат ҳамда турар-жой биноларининг 

лифтга бўлган эҳтиѐжи ва лифтларни монтаж қилишдаги камчиликларни кўрсатиб 

ўтилган бўлиб, янги қурилаѐтган кўп қаватли биноларни тиклаш жараѐнида вужудга 

келадиган лифтдаги камчиликларга йўл қўймаслик назарда тутилган. 

Таянч сўзлар. замонавий турар-жойлар, лифтнинг техник ҳолати, автоматик 

муҳофаза, блакирлвка воситалари, ѐруғлик сигнализацияси, телефон алоқаси, 

диспетчерлик хизмати. 

 

Бугунги кунга келиб юртимизнинг турли худудларида, жумладан, шахарларда, 

туманларда ҳамда қисман бўлсада қишлоқ худудларида ҳам қўп қаватли иморатлар 

қад росламоқда. Бинонинг кўриниши қанчалик чиройли ва баланд бўлса, шаҳар ва 

туманларнинг чиройига чирой бермоқда. Айниқса кўп қаватли турар-жой биноларини 

қуриш ишлари жамоат биноларига қараганда анча илгарилаб кетди. Бунга сабаб, 

замонавий турар-жой биноларида шарт-шароитлар етарли бўлгани учун халқимиз 

орасида бундай биноларга бўлган талаб жуда катта эканлигидан далолат беради. Кўп 

қаватли биноларнинг афзаллик томонлари  каби камчилик томонлари ҳам мавжуд 

бўлиб, бу камчиликларга ечим бериш орқали бартараф қилиш мумкин. Мисол қилиб, 

кўп қаватли биноларда инсонларни ўзи ѐки юки билан зиналардан юқорига ѐки пастга 

ҳаракатланишида қийинчиликлар келиб чиқмаслиги учун лифтлар ўрнатишни 

келтириш мумкин. 

Кўп қаватли жамоат биноларида асосан лифтлардан фойдаланш вақтдан тежаш 

мақсадида ўрнатилади, турар-жой биноларида эса яшовчиларга енгиллик яратиш 

мақсадида ўрнатилади. Маълумки, лифт ҳақида биринчилардан бўлиб э.а. 236 

йилларда Римлик архитектор Витрувий Архимеднинг кўтариш аппарати ҳақидаги 

ихтиросига урғу берган ҳолда ѐзиб қолдирган. Ундан кейин лифт ҳақида VI асрнинг 

ўрталарида (Мисрдаги муқаддас Екатеринанинг черкови), ХVIII асрнинг биринчи 

чорагида (Францияда) ва ХVII арсда (Буюк Британиядаги Виндзор қалъасидаги лифт, 

Париж саройларидан биридаги Велаернинг “Учар ўриндиқ”и) эслатиб ўтилган. ХVIII 

асрда йўловчи ташувчи лифтлардан Россия империясида фойдалана бошлаганлар. 

Ҳозирги замонавий лифтлар 30 кишигача йўловчини 0,5-4 м/с да 18 м/сгача (тезкор 

ҳаракатланувчи лифт) тезлик ҳаракатида олиб чиқа олади. Юк ташувчи лифтлар 10 

тоннагача юкни 1,5 м/с тезликда бошқа жойга кўчира олади. Лифтчи касби лифтни 

носозликларсиз, ҳавфсизлигини назорат қилган ҳолда лифтнинг техник ҳолатини 

назоратга олиш вазифаларини бажаришга мўлжалланган. 

Ҳозирги кунда замонавий Лифт автоматик муҳофаза ва блокировка воситалари, 

ѐруғлик сигнализацияси, телефон алоқаси, диспетчерлик хизмати аппаратураси билан 

таʼминланади. Одам ташийдиган L.га 20 кишигача йўловчи сигади, у 150 м гача 

баландликка кўтарила олади, тезлиги 7,0 м/сек гача, юк ташийдиган L. 5 т гача юкни 

200 м гача (баʼзи магазин L. ларида 10 т гача юкни 45 м гача) баландликка кўтара 

олади, тезлиги 2,5 м/сек гача етади (2003). Лифт турар жойлар, жамоат ва саноат 

корхоналари биноларига, телеминоралар ва б.га қурилади.[1] 

Лифтларга бўлган талаб жуда катта бўлгани сабаб Ўзбекистон Республикаси 

Вазирлар Махкамасининг 2014 йил 30 июлдаги 207-сонли қарори билан тасдиқланган 

2014-2018 йилларда техник регламентларни ишлаб чиқиш дастурига мувофиқ, 

Вазирлар Махкамасининг 2017 йил 6 октябрдаги 801-сонли қарори Лифтлар 

хавфсизлиги тўғрисидаги умумий техник регламен тасдиқланган. Унга кўра 

лифтлардан тўғри фойдаланиш, қандай шарт-шароитлари мавжудлиги ва нималарни 

ўз ичига олганлиги, йўл қўйиладиган камчиликларни бартараф этиш, доимий назорат 

қилиб бориш, ишлаш хусусиятларини кузатиб туриш каби кўплаб жиҳатларини 

назарда тутган. 

Лифтларга бўлган талаб - Вазирлар Маҳкамаси томонидан 12.06.2020 йилдаги 

“2021-2027 йилларда республикадаги кўп квартирали уйларнинг лифт ускуналарини 

таъмирлаш ва янгилашга оид қўшимча чора-тадбирлар тўғрисида”ги 376-сон қарор 

қабул қилинганлигидан ҳам кўриш мумкин. 

Янги қурилаѐтган кўп қаватли бинолардаги лифтлардан ташқари мавжуд 

бинолардаги эскириб қолган лифтларни қайта ишга тушириш кераклиги ҳам кўзда 

тутилган. Ҳозирги кунга келиб эскириб қолган лифтларни қайта таъмирлаб ишга 

тушириш ишлари жадал олиб борилмоқда, янги бинолардаги лифтларни ўрнатишда 

барча камчиликларни бартараф этиш чоралари кўзда тутилмоқда. Барчаси албатда 

инсонларни юриш-туриш, шарт-шароитлари яхшилаш мақсадида амалга 

оширилмоқда. Кўп қаватли биноларнинг зинапояларида қатновни камайтириш 

мақсадида ҳамда ѐши улуғ инсонларимизга қийинчилик туғилмаслиги учун 

лифтлардан фойдаланиш даркор. 

Кўп қаватли биноларда лифтлардан фойдаланиш  учун аввало бинонинг хизмат 

кўрсатиш қобилиятига қараш керак, мисол қилиб жамоат биносида инсонларни 

харакати кўп бўлса, лифтни танлаш учун юк кўтариш қобилияти кўпроқ ѐки сонини 

кўпайтириш керак бўлади. Турар-жой биноларда эса истиқомат қилувчилар 

инсонларнинг сонига қараб лифт танлаб олинади. Ҳар қандай кўп қаватли биноларда 

лифтни тўғри танлаш ундан аниқ ва етарли даражада фойдаланиш мумкин бўлади, 

аксинча бўлса, лифтни ишдан чиқишига олиб келади. Бинога танланган лифт тўғри 

танланган бўлсаю лекин қурилиш давомида ҳатоликка йўл қўйилган бўлса, унда ҳам 

лифтни нотўғри ишлашига олиб келади. Лифтни юк кўтариш қобилиятига қараб 

нотўғри танланган бўлса, уни ўрнига бошқа қўйиш мумкин. Агар бинони тиклаш 

давомида ҳатоликка йўл қўйилган бўлса, у ҳолда лифтни монтаж қилиш жараѐнида 

жуда катта камчиликлар юзага келади. 

Лифт шахтасини тиклаш жараѐнида лифт монтажчи (монтажную организацию) 

билан келишилган ҳолда амалга оширган мақул, чунки танланган лифт маркаси қараб 

шахтанинг остки қисмида, деворларида ва юқори томѐпмасида қўйиладиган металл 

прокат листлар ѐки керакли бўлган махсус тешик (отверстия) ларни кўзда тутиш 

даркор. Лифт шахтанинг ички ўлчамларини ва лифт учун қўйиладиган керакли 

мосламаларни лифт монтажчи белгилаб беради. Бундан ташқари лифтнинг тўхташ 

нуқта (остановка)ларини ҳам лойиҳада аниқ кўрсатилиши, лифтнинг ички пол сирти 

билан бинонинг пол сирти битта теккисликда бўлиши керак. Барча ишларни 

қуришдан олдин лойиҳалаш гуруҳлари амалга оширади, сўнгра қурилиш ишлари 

амалга оширилади. 

Кўп қаватли биноларни лойиҳаланаѐтган пайтда лифт шахталарини бинонинг 

ички ѐки ташқи қилиб лойиҳалаш кўзда тутилади. Ҳозирги кунда кўп қаватли 

биноларнинг жуда кўп қисмида ички лифт шахталари тарзида амалага оширилмоқда. 

Лифт шахтасининг асосий тўсиб турувчи ташқи деворлари, бино деворларидан 

ажралган ҳолда лойиҳаланилади ва қурилади. Ривожланган давлатларда қад рослаган 

кўп қаватли биноларнинг лифт шахталари ва лифт кабинаси хажми анча катта бўлади, 

уларни махсус бошқарувчилар бошқаради. Бошқарувчиларнинг ўзига хос вазифалари 

ва тартиби бор, бундай бошқарувчлар лифт кабинасида доимий туради. 

Битта йўловчи ташишга мўлжалланган лифтчининг вазифаси - асосий тўхташ 

қаватида доим ўз жойида бўлиши даркор. Оғир юкларни ташишга мўлжалланган 

лифтчиси - асосий юк ташиш майдонида лифтни бошқариш пости жойлашган ерда 

бўлиши даркор. Кўпчилик йўловчиларни ташувчи лифтчи - доимий равишда 

лифтларни созлигини текшириш ва йўловчиларнинг ҳавфсизлигини таъминлаш учун 

назоратдан ўтказиб туриши даркор. Касалхонанинг лифтчиси - лифтга йўловчи 

олинаѐтганида ҳамда манзилига етказилганида доим лифт ичида боълиши, лифтни 

ўзи керакли манзилга йўналтиришни бошқариши даркордир. 

Лифтчи - лифтни узлуксиз ишлашини таъминловчи ва қуйидаги вазифаларни 

бажарувчи касб эгаси: 

• Лифтнинг техник ҳолатини ва ишга тайѐрлигини текшириш; 

• Лифтдан фойдаланиш қоидаларини бажарилишини назорат қилиш; 

• Лифтнинг авария ѐки ишдан чиқишига олиб келувчи носозликлар бўлган вақтида 

лифтни ишлатилишига йўл қўймаслик; 

• Лифт бўлмасини тозаликда сақланишини назорат қолиш; 

• Қаватлар орасида қолиб кетган йўловчиларни эвакуациясини таъминлаш; 

• Техник усталар лифтни тузатиши вақтида керакли асбоб-ускуналарни тақдим 

қилиш; 

• Техник ва шошилинч носозликларни қайдлар журналиа қайд этиб бориш; 

• Носозликларни бартараф қилиш учун элетромеханикни ѐки авария бригадасини 

чақириши даркор. 

Иш фаолияти турли секторларда олиб борилади (турар фонд, муассаса ва лифт 

ўрнатилган жойлар). Тунги иш вақтига қоъшимча маош олади. Нафақа ѐшига 

етгандан сўнг ҳам ишда олиб қолиш эҳтимоли мавжуд. 

Хулоса. Кўп қаватли биноларининг лифтга бўлган талаб даражаси жуда 

юқори, лойиҳалашда ҳамда қурилиш жараѐнида лифт монтажчининг ўрни катта 

аҳамиятга эга эканлиги юқорида келтирилган фикрлардан кўриниб турибди. 

